
Devaih Kritam 01 Durga Stotram

દેવૈઃ કૃતં ૧ દુર્ગાસ્તોત્રમ્ ૧૦

અમરપતિમુકુટચુમ્બિતચરણામ્બુજસકલભુવનસુખજનની ।
જયતિ જગદીશવન્દિતા સકલામલનિષ્કલા દુર્ગા॥ ૧૧॥
વિકૃતનખદશનભૂષણરુધિરવશાચ્છુરિતક્ષતખડ્ગહસ્તા  ।
જયતિ નરમુણ્ડમુડિતપિશિતસુરાહારકૃચ્ચણ્ડી॥ ૧૨॥
પ્રચ્છાદિતશિખિગણોદ્બલવિકટજટાબદ્ધચન્દ્રમણિશોભા ।
જયતિ દિગમ્બરભૂષા સિદ્ધવટેશા મહાલક્ષ્મીઃ॥ ૧૩॥
કરકમલજનિતશોભા પદ્માસનબદ્ધપદ્મવદના ચ ।
જયતિ કમણ્ડલુહસ્તા નન્દાદેવી નતાર્તિહરા  ॥ ૧૪॥
દિગ્વસના વિકૃતમુખા ફેત્કારોદ્દામપૂરિતદિશૌઘા ।
જયતિ વિકરાલદેહા ક્ષેમઙ્કરી રૌદ્રભાવસ્થા॥ ૧૫॥
ક્રોશિતબ્રહ્માણ્ડોદરસુરવરમુખરહુઙ્કૃતનિનાદા ।
જયતિ મદાતિમિહસ્તા શિવદૂતી પ્રથમશિવશક્તિઃ॥ ૧૬॥
મુક્તાટ્ટહાસભૈરવદુઃસહતરચકિતસકલદિક્ચક્રા ।
જયતિ ભુજગેન્દ્રમણિશોભિતકર્ણા મહાતુણ્ડા॥ ૧૭॥
પટુપટહમુરજમર્દલઝલ્લરિઝઙ્કારનર્તિતાવયવા   ।
જયતિ મધુવ્રતરૂપા દૈત્યહરી ભ્રામરીદેવી॥ ૧૮॥
શાન્તા પ્રશાન્તવદના સિંહવરા   ધ્યાનયોગતન્નિષ્ઠા ।
જયતિ ચતુર્ભુજદેહા ચન્દ્રકલા ચન્દ્રમણ્ડલા દેવી॥ ૧૯॥
પક્ષપુટચઞ્ચુઘાતૈઃ સઞ્ચૂર્ણિતવિવિધશત્રુસઙ્ઘાતા    ।
જયતિ શિતશૂલહસ્તા બહુરૂપા રેવતી ભદ્રા॥ ૨૦॥
પર્યટતિ જગતિ હૃષ્ટા પિતૃવનનિલયેષુ યોગિનીસહિતા ।
જયતિ હરસિદ્ધિનામ્ની હરસિદ્ધિર્વન્દિતા સિદ્ધૈઃ॥ ૨૧॥

ઇતિ ભવિષ્યપુરાણે ઉત્તરપર્વણિ એકષષ્ટિતમાધ્યાયાન્તર્ગતં
દેવૈઃ કૃતં દુર્ગાસ્તોત્રં સમાપ્તમ્ ।

ભવિષ્યપુરાણ । ઉત્તરભાગ । અધ્યાય ૬૧/૧૧-૨૧॥

